
Dhumravarna Stuti Brahmanyakrita

బ్రహ్మాణ్యకృతా  ధూమ్రవర్ణస్తుతిః 

॥ శ్రీగణేశాయ  నమః ॥
బ్రహ్మాణ్యూచుః  ।
నమస్తే ధూమ్రవర్ణాయ   గణేశాకృతిధారిణే ।
బిమ్బాయ శఙ్కరాయైవ  శమ్భవే తే నమో నమః ॥౨౯॥
అమేయశక్తయే తుభ్యం పార్వతీపతయే నమః ।
వృషధ్వజాయ దేవాయ సహజాయ నమో నమః ॥ ౩౦॥
మాయాశ్రయాయ మాయాయాశ్చాలకాయ పరాత్మనే ।
మహేశ్వరాయ పూర్ణాయ  హేరమ్బాయ నమో నమః ॥ ౩౧॥
జటాజూటధరాయైవ  నిర్మోహాయ సదాశివ ।
పరేశాయ త్రిశూలాదిధారిణే  తే నమో నమః ॥ ౩౨॥
స్వాధీనాయ నమస్తుభ్యం పఞ్చవక్త్రధరాయ  చ ।
అనాథాయ సనాథాయ నాథాయ నాథరూపిణే ॥ ౩౩॥
పరబ్రహ్మస్వరూపాయ  బ్రహ్మాదిపతయే  నమః ।
గిరీశాయ గిరౌ శాయింశ్చితాభస్మాఙ్గధారిణే  ॥ ౩౪॥
ముణ్డమాలాధరాయైవ   నమస్తే సర్పభూషణ ।
నానాభేదప్రకారేణ  ఖేలకాయ నమో నమః ॥ ౩౫॥
వామభాగే హ్యసత్యాయ సత్యాయ దక్షిణాఙ్గకే  ।
తయోరభేదయోగే చానన్దాయ  తే నమో నమః ॥ ౩౬॥
సమరూపా మహామాయా దేహస్తే నాత్ర సంశయః ।
తస్య ఆత్మస్వరూపస్త్వమర్ధనారీధృషే  నమః ॥ ౩౭॥
ఏతాదృశం మహేశానం పశ్యామో బ్రహ్మరూపిణమ్  ।
సర్వేషాం నేతికర్తారం తేన ధన్యాని వై వయమ్ ॥ ౩౮॥
ధూమ్రవర్ణస్త్వమేవేహ    న భేదో దృశ్యతే కదా ।
కస్త్వాం స్తోతుం సమర్థః  స్యాత్ ప్రభోఽతస్తే  నమామహే ॥ ౩౯॥
ఇతి ధూమ్రవర్ణస్తుతిః   బ్రహ్మాణ్యకృతా  ధూమ్రవర్ణస్తుతిః   సమ్పూర్ణా ॥
ఏకాదశస్తోత్రం

-॥ముద్గలపురాణం  అష్టమః  ఖణ్డః  । అధ్యాయః ౧౦ ।౮.౧౦ ౨౯-౩౯॥

